
క్రొన్నెఱు ల్మేఘసంపద గొన్నకతన

లీల వర్షించెనేమొ ధారాళగతిని.

	క.	
అంతట శశిరేఖామణి

నెంతయుఁ గైదండ నొసఁగి యింతులు పవనా

భ్యంతరము జేర్చి యొకళశి

కొంతమణిస్థగితవేదికాస్థలమందున్.

	సీ.	
ఒకబోఁటి మేన్దడియొత్తె మెత్తనిచేల

        తనువున విసముంటఁ దగ దటంచు

నొకసతి తడివల్వ లుంచక సడలించె

        కపటముండుట మేలుగా దటంచు

నొకకాంత మేనపొందికగ పావడ దీర్చె

        నప్పుదీరిన భాగ్య మొప్పు ననుచు

నొకలేమ కురులార్చి యొప్పుకొ ప్పమరించె

        ఘనరసం బౌదల నెనయ దనుచు



	 





	తే.	
నొకరొకర లిట్టు లఖిలవిధోపచార

ములను మణిభూషణంబుల నలవరించి

మంచికస్తురి కపురమ్ము మైనలంది

బొదలు నెత్తావి విరులు కొప్పునను దుఱిమి.



	 75





	క.	
కొమ్మా సమ్మతి మున్నుగ

నిమ్మెయి జలకేళి సలిపి తికమీదట న

క్కమ్మవిలుతుఁ బూజింతము

రమ్మని దోడ్కొనుచు హర్షరస ముప్పతిలన్.

	మ.	
చలువల్ దేరెడి క్రొత్తగొజ్జఁగివిరుల్ జాల్కొన్న పన్నీటివా

కలచెంతం గపురంపుమ్రాఁకుల తడిం గన్నట్టి లేఁగున్నపొ

న్నలపైఁ బెన్గొనుమాధవీలతలక్రిందం పుప్పొడిందిన్నెపై

యెలమిం క్రొంబదనైన గస్తురిరజం బింపొందఁ బై జల్లియున్.

